
ABSTRAKTI  

            Media dixhitale është njëra ndër mediat që në ditët e sotit është duke u përdorur shumë, dhe 

është bërë pjesë e pandashme e jetës tonë.  Qëllimi kryesor i këtij studimi është që të vë në pah se sa 

shumë kanë rëndësi kërkesat e publikut për mediumet, një tjetër qëllim kryesor është edhe të zbuloj se 

punënmjësit e mediave sa ndikohen nga klikueshmëria, në këtë rastë është analizuar edhe se mediat a 

publikojnë lajme duke u bazuar në atë që kërkon publiku, apo në atë që ka nevoj të lexoj publiku.  Ky 

punim shfrytëzon të dhëna parësore dhe të dhëna dytësore. Të dhënat parësore janë  siguruar në atë të 

intervistave të bëra me punonjësit e mediave, ku në target kanë qenë vetëm punonjësit e mediave 

dixhitale, dhe të dhënat tjera me disa qytetarë të Kosovës, ndërsa të dhënat dytësore  janë bazuar në 

artikuj të ndryshëm kërkimorë, libra, artikuj të tjerë dhe informacione të ndryshme të botuara  në faqe 

akademike. Punonjësit e mediave mbulimmin e ngjarjeve e bëjnë varësishtë nga disa faktorë të cilët 

janë: aktualitetit të çështjes, rëndësisë në opinionin publik si dhe seriozitetit të çështjes dhe personazhit. 

 

ABSTRACT 

Digital media is one of the media that is being used a lot these days, and it has become an 

integral part of our lives. The main purpose of this study is to highlight how important the 

public's demands are for the media, another main purpose is to find out how media workers 

are affected by clickability, in this case it is also analyzed if the media publishes news based 

on what the public wants, or what the public needs to read. This paper uses primary and 

secondary data. Primary data were obtained from interviews with media workers, where the 

target was only digital media workers, and other data with some citizens of Kosovo, while 

secondary data were based on various research articles, books, other articles and various 

published information in academic matters. pages. Media employees make the coverage of 

events depending on several factors, which are: the actuality of the issue, the importance in 

public opinion, as well as the seriousness of the issue and character.Keywords: Public 

Demands, Digital Media, Audience, Clickness. 

 

Keywords: Public Demands, Digital Media, Audience, Clickness.  

Hyrje 

                Kërkesat e publikut në mjediset digjitale kanë një rëndësi të veçantë për të siguruar 

që nevojat dhe preferencat e përdoruesve të adresohen në mënyrë efektive dhe të 

përshtatshme   Thelbi i gazetarisë është lajmi, por çka konsiderohet lajm është një pyetje që 

përgjigjen do e marrim gjatë këtij hulumtimi. Përkufizime të lajmit kemi shumë, dhe janë të 

ndryshme, lajm konsiderohet diçka e re, një përkufizim tjetër thotë se “lajmet duhet të jenë 

faktike dhe objektive, të transmetuara nga njerëz profesionistë” (Cook, 2006, p.70 ), fokusi i 

këtij hulumtimi është kryesisht se çka publiku konsideron lajm dhe çka menagjuesit e 

mediave digjitale quajnë lajm. Po ashtu gjatë këtij hulumtimi kemi kuptuar se çka 

konsiderohet më shumë lajm dhe çka më pak. 

         Gjithashtu dëshira për t’i njohur interesat e publikut është shumë e hershme dhe shumë 

e nevojshme sidomos për personat qe punojnë në këtë fushë dhe merren me gazetari. 

Gazetarët kur shkruajnë duhet të bazohen se çka pëlqen më shumë publiku, “Autorët 

imagjinojnë audiencën e tyre ndërsa shkruajnë romane” (Magnifico, 2010, p. 89 ), ndërsa një 

studim tjetër për këtë çështje (Coddington, Lewis, 2021), thekson se: “Prodhuesit e medias 

zhvillojnë dhe mbajnë në mendje një imazh të audiencës së tyre, sepse ata nuk mund të 

ndërveprojnë personalisht me secilin marrës”. (p. 43). 

         Duke marrë parasysh që në Kosovë ka shumë media online dhe e ardhmja e gazetaisë 

po ndërtohet online atëherë, ky hulumtim është bërë vetëm për lajmet që shpërndahen në 

mediaonline, mbi lajmet që shpërndahen në mediat sociale janë bërë hulumtime të shumta 

(Dwyer &amp;Martin, 2017) nxjerrin një përfundim se: “Ekologjia e shpërndarjes së lajmeve 

të mediavesociale, një sistem i ndërvarur lojtarësh industrialë, praktikash, procesesh dhe 

teknologjish që sëbashku përforcojnë fuqinë e analitikës së ndarjes së lajmeve për të 

formësuar të ardhmen e gazetarisë në mënyra delikate dhe jo gjithmonë të dukshme” (p.67) . 

Përdoruesit duan një përvojë të lehtë dhe të shpejtë në platformat digjitale. Përmirësimet dhe 

ndryshimet bazuar në kërkesat e tyre bëjnë që platformat të jenë më të pëlqyeshme dhe më të 

përdorshme. 

         Gjatë këtij hulumtimi kemi kuptuar më shumë rreth rrjeteve sociale dhe si një media 

funksionon në rrjete sociale, gjithashtu matjet e preferencave përmes intervistave gjysmë të 

strukturuara janë një mënyrë e mirë për të kuptuar një numër të madh të publikut se çka ata 

pëlqejnë më shumë për të lexuar, një anketë me qytetarët do të ishte një ide e mirë por jo 

teknikisht e besueshme, prandaj në këtë hulumtim matjet janë marrur nga intervistat që janë 

realizohuar me, kryeredaktorë, redaktorë dhe gazetarë. 

         Po ashtu në këtë studim kemi kuptuar më shumë rreth temave të cilat publiku i lexon 

më me dëshirë, dhe temat që marrin vëmendjen e plotë të publikut, duke marrë parasysh 

rezultatet qe do të dalin nga ky studim, atëherë ky punim dë të jetë një ndihmesë e duhur për 

të gjithë ata që punojnë në një media online, nga matja që janë bërë përmes këtij punimi do ta 

bëjnë të ditur se cilat janë kërkesat e publikut. Në përgjithësi, kërkesat e publikut janë të 

rëndësishme në mjediset digjitale për të siguruar që platformat dhe shërbimet janë të 

përshtatshme dhe të pëlqyeshme për përdoruesit. 

         Sipas një hulumtimi të bërë për vlerat operacionale të lajmeve për redaksinë digjitale 

është nxjerrur një përfundim se rëndësia e lajmit jo cdo herë ndikon në publikimet e lajmeve 

(Kristensen, 2021) “Vlerat e lajmeve nuk janë faktori i vetëm që udhëheq vendimet e 

redaksisë”(p.12).nga kjo kuptojmë se ka edhe faktorë të tjerë që ndikojnë në udhëheqjen e 

vendimeve se çka duhet të publikohet, dhe se çka i jepet rëndësi. Përdoruesit kërkojnë 

transparencë në mënyrën si informacioni është i përdorur dhe i mbrojtur në mjediset digjitale. 

Përgjigja ndaj kërkesave të tyre për transparencë dhe siguri rrit besueshmërinë e tyre në 

platforma. Duke u përqendruar në kërkesat e publikut, kompanitë mund të zhvillojnë 

produkte dhe shërbime që janë në përputhje me nevojat e tyre. Kjo sjell një avantazh 

konkurrues dhe rrit lojalitetin e klientëve. Duke qëndruar të përgjigjesh ndaj kërkesave të 

publikut, një kompani mund të krijojë një komunitet të përdoruesve të përkushtuar që mund 

të ndihmojnë në rritjen dhe përhapjen e saj. 

        Udhëheqësit e mediave më mirë se të gjithë e dinë se çka konsumohet më shumë ditëve 

të sotit, në bazë të matjeve që ata i bëjnë përmesë numrit të klikimeve. Ky punim analizon 

rëndësinë e preferencave të publikut në mediat digjitale në tregun mediatik të Kosovës duke u 

fokusuar në kontekstin aktual, faktorët që ndikojnë në këto preferenca, rolin e mediave 

digjitale në përgjigjen ndaj tyre, si dhe rekomandimet për zhvillimin e mëtejshëm të këtij 

sektori në vend. 

Qëllimet e hulumtimit 

                     Në një kohë kur mediat digjitale kanë një ndikim gjithnjë e më të madh në 

opinionin publik dhe në shpërndarjen e informacionit, është e rëndësishme që kërkesat e 

publikut të adresohen në mënyrë të përshtatshme. Për të arritur këtë, mediat dhe platformat 

digjitale duhet të jenë në gjendje të kuptojnë nevojat dhe preferencat e audiencës së tyre dhe të 

ofrojnë përmbajtje dhe përvojë përdoruesi që i plotësojnë ato kërkesa.   Ky punim ka për qëllim 

kryesor të bëjë matjen e rëndësisë të kërkesave të publikut për mediat digjitale, në cilat tema 

duhet të fokusohen më shumë gazetarët, dhe njëkohësisht të hulumtoj rreth kërkesave se nga 

çka tërhiqet më shumë publiku, përgjigjet do t’i marrim përmes intervistave të realizuara me 

redaktorë dhe gazetarë. 

         Një ndër qëllimet kryesore të kësaj teme është të analizojë se si mediat digjitale mund të 

përmirësojnë mënyrën sesi i shërbejnë audiencës së tyre. Ky analizë mund të përfshijë 

hulumtime mbi preferencat e përdoruesve, shqyrtimin e feedback-ut të tyre, dhe zhvillimin e 

strategjive për të adresuar kërkesat dhe nevojat e tyre në mënyra inovative dhe efektive. 

Gjithashtu një qëllim tjetër i këtij hulumti është që të kuptoj se çfarë vlerash duhet që t’i ketë 

një ngjarje që të bëhet lajm Një qëllim tjetër është që të studioj strategjinë se cili duhet të jetë 

programacioni i një medias përmes kërkesave të publikut. 

          Gjithashtu, një aspekt tjetër i rëndësishëm është impakti i kërkesave të publikut në 

integritetin dhe besueshmërinë e informacionit që shpërndahet në mediat digjitale. Kur mediat 

kanë parasysh kërkesat dhe interesat e audiencës së tyre, ata kanë më shumë mundësi të 

prodhojnë përmbajtje të cilësuar dhe të ofrojnë një përvojë më të mirë për përdoruesit e tyrePo 

ashtu përmes intervistave do të kuptojmë se çka konsiderohet lajm për menagjuesit e mediave 

digjitale të Kosovës, një tjetër qëllim është edhe që të kuptojmë se si audienca i përkufizon 

lajmet. 

       Përfundimisht, duke studiuar dhe kuptuar kërkesat e publikut në mediat digjitale, 

organizatat mediatike dhe platformat online mund të ndërtojnë marrëdhëniet e tyre me 

audiencën në një mënyrë më efektive dhe të sigurojnë që përmbajtja dhe përvoja e tyre 

përshtatet me nevojat dhe preferencat e tyre. 

Objektivat 

   Objektivat e këtij hulumtimi janë: 

1. Objektivi i kësaj teme është të hulumtoj në mënyrë të hollësishme dhe të përshkruaj se 

cilat lajme konsumohen më shumë  sipas menaxhuesve te mediave online. 

2. Të gjej se çka publiku konsideron më shumë lajm dhe çka më pak. 

3. Të identifikoj se çka quhet lajm sipas redaktorëve dhe gazetarëve 

 

Pyetjet kërkimore 

    Ky hulumtim ka për qëllim t’u përgjigjet pyetjeve: 

1 Çfarë rëndësije kanë kërkesat e publikut për punonjësit e mediave? 

2 Cfarë konsiderojnë lajm gazetarët e redaktorët e gazetarisë digjitale? 

3 Sa inkuarajohen gazetarët/redaktorët të shkruajnë lajme me klikueshnëri të lartë? 

 

Rëndësia e studimit 

        Mendoj që tema të cilën e kam zgjedhur ta studioj ka një rëndësi të madhe sidomos për 

personat që i perkasin fushës së medias,  për personat që posedojnë ndonjë media apo ata 

persona që pretendojnë në të ardhmen ta hapin një të tillë, sepse përmes kësaj teme do të 

kuptojmë se çka në të vërtetë dëshiron publiku, për arsyeje që të fokusohen më shumë në ato 

tema. 

        Gjithashtu përmes kësaj teme matjet do të bëhen nga vetë menagjuesit e mediave,  që të 

kuptojmë se çka ata konsiderojnë lajm. Ky studim synon të kuptojë se çka publiku konsidron 

më shumë lajm, dhe ku jepet vëmendja e plot. Gjithashtu tema të cilën e kam zgjedhur, deri më 

tani është diskutuar për të, por asnjëherë nuk i është dhënë rëndësia e duhur për një studim më 

të gjerë dhe të thellë në shtetin e Kosovës. 

Strukturimi i punimit   

Ky punim masteri përbëhet nga pesë kapituj si dhe nga pjesët tjera përbërëse përpara 

kapitujve dhe pas tyre. Në pjesën para kapitujve, në këtë punim janë të përfshira, deklarata e 

autorësisë, mirënjohja dhe falënderimet, abstrakti në gjuhën shqipe dhe në gjuhën angleze, 

tabela e përmbajtjes, lista e shkurtesave, lista e grafikëve dhe lista e tabelave.  Një përmbledhje 

e shkurtër e kapitujve të ndryshëm është si vijon: Pjesa hyrëse, apo kapitulli i parë i punimit 

ka në vete një përshkrim të rëndësisë së preferencave të publikut nga mediat, qëllimin e 

punimit, objektivat, pyetjet kërkimore, rëndësinë e punimit si dhe përshkruan strukturën e 

punimit. Në kapitullin e dytë prezantohet shqyrtimi i literaturës teorike nga libra të ndryshëm 

të autorëve botërorë dhe literatura empirike nga autorë të ndryshëm të huaj dhe vendorë. Në 

këtë kapitull jepen përkufizimet themelore rreth mediave dixhital, pastaj jepen rezultate teorike 

rreth rëndësisë së mediave  dixhitale, si dhe përparësit dhe mangësitë e mediave dixhitale në 

komunikim . Në kapitulli e tretë jepet metodologjia e hulumtimit, metoda hulumtuese, të dhënat 

dhe llojet  e tyre. Në kapitullin e katërt jepen të dhëna për llojet e bizneseve në Kosovë, për 

strukturën e tyre dhe aspektet ligjore brenda të cilave funksionojnë bizneset në Kosovë. Në 

kapitullin e pestë bëhet prezantimi i rezultateve të hulumtimit dhe po ashtu analizohen gjetjet 

e hulumtimit të realizuar. Në kapitullin e gjashtë jepen përfundimet dhe rekomandimet, duke u 

bazuar në rezultatet nga hulumtimi. Po ashtu pjesë e punimit janë edhe referencat dhe aneksi 

me pyetësorin e hulumtimit. 

